
ᐊᓂᒪ ᐊᐢᑭ ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᑫ ᐃᔑ ᒥᑕᒧᐠ ᒣᐢᑲᓇᐤ ᐃᓂᓂᐧᐃ ᐊᐢᑭᐠ ᑫ ᐃᑕᑕᒧᐠ 
ᐁᑯᑕᓂ ᑌᔑᑫᒋᐠ ᑲ ᓂᑭᑕᐧᐃᑲᐡᐧᑫᒋᐠ᙮ ᓂᐧᔕᔦᐠ ᐊᓂᑭ ᑲ ᓂᑭᑕᐧᐃᑲᐡᐧᑫᒋᐠ ᑭᐢᑌᓂᑕᑯᓯᐧᐊᐠ ᐊᐣᑕ 
ᒣᐢᑲᓇᐠ ᐃᓂᓂᐧᐊᐢᑭᐠ ᑲ ᐃᑕᑕᒧᐠ - ᐁᐧᑲᓂᑭ ᒧᐢ ᐁᑯ ᒪᑲ ᐊᑎᐠ᙮  ᒧᐢ ᐁᑯ ᒪᑲ ᐊᑎᐠ ᒪᒥᔑᑐᑕᐧᒪᐠ 
ᐊᓂᒣᓂᐤ ᒣᐢᑲᓇᓂᐤ ᑲ ᐃᔑ ᑕᔑᓇᐧᐃᒋᐠ, ᒥᒋᓱᒋᐠ, ᓂᑕᐧᐃᑭᐊᒋᐠ ᓀᐢᑕ ᐅᐱᑭᐊᒋᐠ ᐅᑯᔑᔑᐧᐊᐧᐊ᙮ 
ᐊᓂᒪ ᐊᐢᑭ ᑲ ᑭ ᐃᔑ ᓇᑕᐧᐃ ᑭᐢᑫᓂᒥᐟ ᐊᑎᐠ, ᓀᐧᐊᔦᐠ ᐃᔑ ᐱᐢᑭᒋᑎᐣ ᐱᐢᑭᑕᐢᑭ ᐊᑎᐠ ᑲ ᐃᔑ 
ᐃᑕᐟ (ᒥᓯᓴ, ᐅᓯᐢᑭ, ᓂᐱᑯᐣ ᐁᑯ ᒪᑲ ᐸᐧᑲᒍᐧᐊᐣ)᙮ 

ᐊᐢᑭ - ᑲ ᓂᑭᑕᐧᐃᑲᐡᐧᑫᒋᐠ 
(ᐊᑎᐠ ᐁᑯ ᒪᑲ ᒧᐢ) 
ᐸᔭᑌ ᐃᔑᑮᔘᐏᐣ ᒪᒪᐤ ᑎᐸᒋᒧᐏᐣ

ᑲ ᐃᔑᓇᐧᑲᐠ ᐊᐣᑕ ᐱᒪᑎᓯᐧᐃᐣ
ᑲ ᐃᔑ ᑭᐢᑫᓂᒥᒋᐠ ᐊᓂᑭ ᑲ ᓂᑭᑕᐧᐃᑲᐡᐧᑫᒋᐠ ᑭ ᓇᑕᐧᐃ ᑭᐢᑫᓂᒪᑲᓂᐧᐊᐧᓇᐠ ᒣᐧᑲᐨ 2019 ᐁᑯ ᒪᑲ 2023, ᑲ ᒪᐧᐊᑐᓂᑲᑌᑭ 
ᐃᓂᓂᐧᐃ ᑭᐢᑫᓂᑕᒧᐧᐃᓇ ᓀᐢᑕ ᐁ ᐊᐸᒋᑕᓂᐧᐊᐠ ᐊᓄᐨ ᑲ ᐃᑕᐧᑲᐠ ᑭᐢᑫᓂᑕᒧᐧᐃᐣ ᑲᔭᐡ ᓇᑕᐧᐃ ᑭᐢᑫᓂᑕᒧᐧᐃᓂᐠ ᐁ ᐅᑎᓂᑲᑌᐠ᙮ 
ᒣᐧᑲᐨ ᑲ ᑭ ᑭᐢᑭᓄᐧᐊᒋᐃᒋᐠ ᐊᑎᐧᑲᐠ 30 ᓄᔐ ᐊᑎᐧᑲᐠ ᐁ ᑭᔑᓂᑕᐧᐃᑭᒋᐠ ᑭ ᐳᒋᐡᑲᒧᑎᓇᑲᓂᐧᐊᐧᓇᐠ ᐸᐧᑲᑌᐅᐧᐃᓂᓂᐤ 2021 
ᑲ ᐊᐢᑭᐧᐊᐠ ᑫ ᐅᒋ ᓇᑕᐧᐃ ᑭᐢᑫᓂᒥᒋᐠ ᑲ ᐃᑕᑎᓯᒋᐠ, ᓂᑕᐧᐃᑭᐃᒋᐠ, ᐱᒪᐊᑭᐠ ᓀᐢᑕ ᐃᓇᐸᒋᑕᒋᐠ ᐊᐢᑭᓂᐤ᙮ ᐊᓂᑭ ᑲ ᑭ 
ᑭᐢᑭᓄᐧᐊᒋᐃᒋᐠ, ᓄᑯᑕᐧᐊᐠ ᐊᐧᐊᓯᑌ ᒥᐧᓀᓂᑕᒧᐠ ᐁᑲ ᓱᑭ ᑲ ᐃᔑ ᒥᐢᑎᑯᐢᑲᓂᐠ ᓀᐢᑕ ᑲ ᐃᔑ ᒥᐢᑎᑯᐢᑲᓂᐠ ᒪᐡᑫᑯᐠ ᐱᑯ ᑫᑯ ᐃᑕᔭᐤ᙮   

ᐊᑎᐠ / ᓄᒋᒥᐧᐃ ᐊᑎᐠ 
ᐊᑎᐠ, ᐁ ᓇᓂᓴᓀᓂᑕᑯᓯᐟ, ᑕᔑᓇᐧᐃᐤ ᐊᐣᑌ ᓂᐢᑐᔦᐠ ᑲᓇᑕ ᑭᒋ ᐅᑭᒪᐤ ᑲ ᐃᔑ 
ᑎᐯᓂᑕᐠ ᐊᐢᑭᓂᐤ (ON5, ON7, ᓀᐢᑕ ᐸᐢᑭ ON9 ᑲ ᐃᑕᑭᐠ) ᓀᐢᑕ ᓀᐅ 
ᐱᐢᑭᑕᐢᑭᔭ ((ᒥᓯᓴ, ᐅᓯᐢᑭ, ᐸᐧᑲᒍᐧᐊᐣ ᐁᑯ ᒪᑲ ᓂᐱᐧᑲᐣ) ᐊᐣᑕ ᑲ ᑭ ᐃᔑ ᓇᑕᐧᐃ 
ᑭᐢᑫᓂᒋᑲᑌᐠ ᐅᐣᑌᕆᐅ ᐊᐢᑭ ᐊᓂᐃ ᓂᐢᑐᔦᐠ ᐊᐢᑭᔭ ᑭᒋ ᐅᑭᒪᐤ ᑲ ᑎᐯᓂᑕᐠ, ᓀᐢᑕ 
ᒥᓯᓴ, ᐅᓯᐢᑭ, ᐸᐧᑲᒍᐧᐊᐣ ᐅᐣᑌᕆᐅ ᐊᐢᑭᐠ ᑲ ᐃᑕᐧᑲᑭ ᑭ ᒥᐢᑭᑲᑌᐤ ᐁ ᒥᐧᓇᔑᐠ ᐊᐢᑭ ᑫ 
ᐃᔑ ᒥᓄᐱᒪᑎᓯᒋᐠ ᐊᑎᐧᑲᐠ᙮  ᓂᐱᐧᑲᐣ ᐅᐣᑌᕆᐅ ᐊᐢᑭᐠ ᑲ ᐃᑕᐧᑲᐠ ᒧᓇ ᓇᐢᐱᐨ ᑎᐱ 
ᒥᐧᓇᔑᐣ ᐊᐢᑭ ᒋᑭ ᒥᓄ ᐱᒪᑎᓯᒋᐠ ᐊᑎᐧᑲᐠ᙮ ᐃᐣᑊᐊᐞᕈᒥᐣᐟ ᐁᐣᐟ ᐠᓚᐞᒥᐟ ᒉᐞᐨ ᑲᓇᑕ 
(Environment and  Climate Change Canada) ᑲ ᐃᑎᐟ ᐃᐧᑌᐧᐊᐠ ᑭᒋ ᑭ 
ᐱᒪᑎᓯᒋᐠ ᐅᑕ ᐅᐣᑌᕆᐅ, ᐃᑌᓂᑕᐧᑲᐣ ᑲᓇᑫ 65% ᐃᓂᑯᐠ ᐁᑲ ᑭᒋ ᐸᒣᓂᒋᑲᑌᐠ ᑲ ᐃᔑ 
ᑕᔑᑫᒋᐠ᙮  

ᐊᐧᐊᓯᑌ ᐊᐱᑕᐤ ᐊᓂᒪ ᐊᐢᑭ ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᑎᐱ ᒥᐧᓇᔑᐣ ᑭᒋ ᑭ ᑕᔑᑫᐟ  
ᐊᑎᐠ᙮  ᒪᐧᐊᐨ ᑲ ᒥᐧᓇᔑᐠ ᐊᑎᑯ ᑕᔑᑫᐧᐃᐣ ᑭᐧᐁᑎᓄᐠ ᐃᑌᑫ ᐊᓂᒪ ᐊᐢᑭ ᑲ ᑭ ᓇᑕᐧᐃ 
ᑭᐢᑫᓂᒋᑲᑌᐠ, ᔕᐧᐊᓄᐠ ᐃᑌᑫ ᑭᑎᒪᑭᓇᐧᑲᐣ ᑕᔑᑫᐧᐃᐣ᙮  ᑕᑭ ᐃᑭᐣ ᐱᑐᐡ ᑭᒋ ᐃᔑ 
ᐱᒧᑌᒋᐠ ᐊᑎᐧᑲᐠ, ᐁᑯᑕᓂ ᐁᔑ ᓄᑯᑕᒋᐠ ᑭᒋ ᐊᑎ ᓇᐃᒋᐠ ᑲ ᐃᔑ ᐱᒪᐊᑭᐠ ᓀᐢᑕ ᐱᐳᓂ 
ᐱᒪᑎᓯᒋᐠ᙮    ᐊᐸᒋᑕᐧᐊᐠ ᒪᐧᐊᐨ ᑲ ᒥᐧᓇᔑᓂᓂᐠ ᑕᔑᑫᐧᐃᓇ ᐊᐣᑕ ᑲ ᑭ ᐃᔑ ᓇᑕᐧᐃ 
ᑭᐢᑫᓂᒋᑲᑌᐠ᙮  

ᐊᐢᑭ - ᑲ ᓂᑭᑕᐧᐃᑲᐡᐧᑫᒋᐠ 

ᒧᐢ 
ᐃᑕᐧᑲᐧᓇ ᑕᔑᑫᐧᐃᓇ ᐊᐣᑕ ᑲ ᑭ ᐃᔑ ᓇᑕᐧᐃ ᑭᐢᑫᓂᒋᑲᑌᐠ ᐊᐢᑭ ᑕᐱᐡᑯᐨ ᓄᒋᒥᐠ 
ᓀᐢᑕ ᑭᑕᐯᔭᐠ ᑫ ᐃᔑ ᒥᐢᑲᐠ ᒥᒋᒥᓂᐤ ᓀᐢᑕ ᑫ ᐃᔑ ᑲᓱᐟ᙮ ᓄᒋᒥᐠ ᐁ ᐸᓯᑌᐠ ᐊᑎ 
ᑭᑕᐧᐃ ᑕᔑᑫᐤ ᒧᐢ᙮ ᑕᔑᓀ ᐊᔭᔭᑕᐱᐤ ᒧᐢ ᓀᐢᑕ ᓇᓇᑲᐤ ᑕᔑᑫᐧᐃᓂᐠ ᐊᐃᔑ 
ᑕᔑᑫᐤ᙮ ᔕᐧᐊᓄᐠ ᐃᑌᑫ ᐃᔑ ᒥᐧᓇᔑᐣ ᑕᔑᑫᐧᐃᐣ, ᒧᓇ ᓱᑭ ᒥᐧᓇᔑᐣ ᐧᐃᓇ ᑲ 
ᐃᔑ ᒪᐡᑫᑯᐧᐊᐠ᙮ ᐊᑎ ᓇᒪᑌᐧᐊᐠ ᒧᓴᐠ ᐃᑌᓂᑕᐧᑲᐣ ᐅᐣᑌᕆᐅ ᐊᐢᑭᐠ ᐊᐢᐱᐣ ᑲᑎ 
ᐅᐡᑭ ᒪᒋᐸᓂᐠ 2000 ᐊᐢᑭᐧᐃᐣ, ᐅᓴᑦ ᑭᐧᐁᑎᓄᐠ᙮  ᑲ ᑭ ᐃᔑ ᒥᐢᑭᑲᑌᐠ ᓇᑕᐧᐃ 
ᑭᐢᑫᓂᑕᒧᐧᐃᓂᐠ ᓀᐢᑕ ᑲ ᐃᔑ ᓇᓇᑲᒋᑕᐟ ᑭᒋ ᐊᒥᐢᑯᑭᒪᐤ, ᐊᑎ ᒐᑲᐧᐊᔑᔑᐧᐊᐠ 
ᒧᓴᐠ ᑫ ᐃᑕᔑᐧᐊᐢᐸᐣ ᐃᑌᓂᒋᑲᑌᐤ᙮ ᑲ ᓇᓂᓴᓀᓂᑕᒥᐃᐧᐁᒪᑲᑭ ᐁᐧᑲᓂᐃ ᑲ 
ᐸᐸᒥᑲᐧᐁᒋᐠ, ᐣᑕᒥᓇᐅᐧᐃᐣ, ᐊᑯᓯᐧᐃᐣ, ᐁᑎ ᓇᒪᑕᐧᑲᐠ ᑕᔑᑫᐧᐃᐣ ᓀᐢᑕ ᑲ ᐃᔑ 
ᐊᒋᒪᑲᐠ ᐃᑕᔭᐤ᙮  ᒥᓯᐧᐁ ᐱᑯ, ᐊᑎ ᓇᒪᑕᐧᑲᐣ ᐁ ᒥᐧᓇᔑᐠ ᑕᔑᑫᐧᐃᐣ ᓀᐢᑕ ᒪᑲ ᒧᓴᐠ 
ᐊᐸᒋᑕᐧᐊᐠ ᑲ ᒥᐧᓇᔑᓂᓂᐠ ᓀᐢᑕ ᑭᑎᒪᑭᓇᐧᑲᓂᓂᐠ ᑕᔑᑫᐧᐃᓂᓂᐤ᙮ 

ᑫ ᐃᑎᐡᑲᑫᒪᑲᑭ ᓀᐢᑕ ᐊᒍᐧᐁᐃᐧᐁᒪᑲᑭ  
ᓂᐢᑐ ᑫᐧᑲᓇ ᑭ ᑲᓇᐧᐊᐸᒋᑲᑌᐧᐊ ᑫ ᐧᐊᓇᐃᑯᐟ ᐊᑎᐠ ᐁᑯ ᒪᑲ ᒧᐢ: ᑕᓀᐢᐱᒐᐠ ᑕᔑᑫᐧᐃᐣ, ᑕᐣᑕ ᐁᔑᑕᐧᑲᐠ ᐊᓂᒪ ᑕᔑᑫᐧᐃᐣ ᓀᐢᑕ 
ᑫ ᑭ ᑲᐡᑭᑕᐧᑫ ᑭᒋ ᐱᒪᑎᓯᐟ ᓀᐢᑕ ᓂᑕᐧᐃᑭᐟ᙮ 

ᒣᐧᑲᐨ ᐊᐸᑎᓯᓇᓂᐧᐊᑫ ᓀᐢᑕ ᑭᐧᓀᐡ ᑭᒋ ᐊᐸᑕᐠ ᐅᒪ ᒣᐢᑲᓇᐤ᙮ ᓀᐢᑕ ᑭᒋ ᐳᔕᑲᐃᑲᑌᑭ ᒪᐡᑯᔑᔭ ᑕᑲ ᐁᑯᒋᑕᓂᐧᐊᐠ ᑭᒋ 
ᒪᓇᒋᐱᒋᑲᑌᑭ ᑭᒋ ᑭ ᐊᐸᒋᑕᓂᐧᐊᑭ ᐅᑕ ᑲ ᐃᔑ ᒣᐢᑲᓇᑲᓂᐧᐊᐠ ᑫ ᑭ ᒥᒋᒋᐠ ᒧᐧᓴᐠ ᓀᐢᑕ ᐊᑎᐧᑲᐠ᙮ ᐅᒪ ᒣᐣᑲᓇᐤ ᑲᑕ ᐃᑭᐣ ᑭᒋ 
ᑭᐱᑐᔑᐸᓂᑭ ᑫᐧᑲᓇ ᑲ ᐃᔑ ᓂᑕᐧᐃᑭᑭ ᓇᓇᑲᐤ ᒪᐡᑯᔑᔭ ᓀᐢᑕ ᑯᑕᑭᔭ ᑫᐧᑲᓇ ᒧᓇ ᑲᑕ ᑭᐱᒪᑕᐧᓇ ᐁᐧᐊᑫᐧᐃᓀᒪᑲᑭ ᒥᓯᐧᐁ ᐱᑯ 
ᑐᐧᐃ ᑫᐧᑲᓇ ᑲ ᐅᔕᐃᑫᒪᑲᑭ ᐃᓂᓂᐤ ᐁᒧᒋ ᒥᓇᑕᐠ ᑫᐧᑲᓂᐤ ᐧᑕᔦᐠ ᐱᑯ ᒥᑯᐡᑲᒋᐡᑲᑯᐤ᙮ ᑫᐧᑲᐣ ᐱᑯ ᑲᐱᒪᑕᐠ ᑲᑕ ᒥᑯᐡᑲᒋᐡᑲᑫᒪᑲᐣ 
ᓀᐢᑕ ᑫᐧᑲᐣ ᑲ ᐊᔭᒋᒪᑲᐠ᙮ ᐅᒪ ᒣᐢᑲᓇᐤ ᓀᐢᑕ ᑯᐣ ᑫ ᐃᔑ ᐅᔐᔑᐠ ᒪᐡᑯᐨ ᑲᑕ ᑭᐃᑭᐣ ᐁᑲ ᓱᑭ ᑭᒋ ᑭᔑᐧᐁᒪᑲᐠ ᑫᐧᑲᐣ ᓀᐢᑕ 
ᑕᐃᑕᐧᐊᐠ ᐊᓂᑭ ᐊᐧᐃᔭᔑᔕ ᑲᓂᐸᐊᒋᐠ ᓀᐢᑕ ᒪᑲ ᐁᑯᑕ ᑫ ᐅᒋ ᓇᓂᓴᓀᓂᑕᐧᑲᐠ ᐅᒐᐸᓂᔑᐠ ᐃᔑ ᐱᐢᑕᐅᑐᒪᑲᐧᑲᐧᐁ

ᓂᐱᔾ ᓀᐢᑕᑕᑭ ᐅᒋ ᓀᓯᑕᒥᐡᑲᑫᒪᑲᐣ ᓀᑊᑕ ᒪᐡᑯᔑᔭ ᐁᐧᑲᓂ ᒪᑲ ᑫ ᐅᒋ ᓀᓯᑲᒥᐡᑲᑯᒋᐠ ᒧᐧᓴᐠ ᓀᐢᑕ ᐊᑎᐧᑲᐠ ᑲᒥᒋᒋᐠ ᐅᐅ ᐅᑕ ᑲ 
ᐃᑕᐧᑲᓂᓂᑭ ᐁᐧᑲᓂ ᑫᐃᑭᐠ ᐅᒪ ᒣᐢᑲᓇᐤ ᑫᐅᔑᑕᓂᐧᐊᐠ ᑭᒋ ᐊᒋᐸᓂᑭ ᑫᐧᑲᓇ

ᐁᑲ ᑭᒋ ᐧᐊᓇᐃᐧᐁᒪᑲᐠ ᑫᐧᑲᐣ ᑭ ᐃᑌᓂᒋᑲᑌᐤ ᑭᒋ ᐊᒍᐧᐃᓂᑲᑌᐠ, ᐃᑲᑌᓂᑲᑌᐠ ᓀᐢᑕ ᐱᑯ ᓇᓇᑲᒋᑕᓂᐧᐊᐠ ᑫᐧᑲᓇ ᑫ 
ᓂᔑᐧᐊᓇᒋᐃᑯᒋᐠ ᐊᑎᐧᑲᐠ ᓀᐢᑕ ᒧᐧᓴᐠ᙮ ᐁᐧᐊᑯ ᒪᑲ ᐅᒪ ᑫ ᑐᒋᑲᑌᑭ:

•	ᑭᒋ ᑭ ᐊᐸᑕᐠ ᐅᒪ ᒣᐢᑲᓇᐤ ᑕᔑᓀ ᐃᐢᐱ ᐅᔑᑕᒪᐧᑕᐧᐁ ᐅᑯ ᐃᓂᓂᐧᐊᐠ;

•	ᐁᑲ ᑭᒋ ᓄᒋᒋᑲᓂᐧᐊᐠ ᑲ ᐃᔑ ᑕᔑᑫᐟ ᐊᑎᐠ ᓀᐢᑕ ᒧᐢ ᐃᐢᐱ ᓇᐃᐸᓂᑫ;

•	ᑭᒋ ᑲᐧᑫ ᑐᒋᑲᑌᐠ ᑫᐧᑲᐣ ᑲ ᐃᔑ ᑕᔑᓀ ᑕᔑᑫᐟ ᐊᑎᐠ ᓀᐢᑕ ᒪᑲ ᒧᐢ ᐁᑲ ᓱᑭ ᑭᒋ ᐧᐊᓇᐃᒋᐠ ᒣᐧᑲᐨ ᐁ ᓇᓂᓴᓀᓂᑕᑯᓯᒋᐠ, ᐃᐢᐱ 
ᓇᐃᐸᓂᑫ;

ᐃᔑᓇᐧᑲᐣ ᒋᑭ ᐱᒪᒋᐃᑎᓱᒋᐠ ᐊᑎᐧᑲᐠ ᐊᐣᑌ ᐊᐢᑭᐠ ᑲ ᑭ ᐃᔑ ᓇᑕᐧᐃ ᑭᐢᑫᓂᒋᑲᑌᐠ 
ᐊᑕ ᐃᐢᐱ ᐊᑎ ᒥᒉᑎᐧᑕᐧᐁ᙮ ᑲ ᐃᑕᔑᒋᐠ ᐊᑎᑯᔑᔕᐠ ᐊᐣᑕ ᑲ ᑭ ᐃᔑ ᓇᑕᐧᐃ 
ᑭᐢᑫᓂᒋᑲᑌᐠ ᐊᐢᑭ ᒐᑲᐧᐊᔑᔑᐧᐊᐠ ᐁᐧᑲᓂ ᐁᑲ ᐧᐁᒋ ᑭᐢᑫᓂᒋᑲᑌᐠ ᑕᓂ ᐧᒣᒋ 
ᐁᑕᔓᐧᐊᐧᑫ ᐊᓄᐨ ᐊᑎᐧᑲᐠ ᐊᐣᑌ ᓇᓇᑲᐤ ᑲ ᐊᐃᔑ ᑕᔑᑫᒋᐠ᙮ 

•	ᑲᓇᑫ ᐧᐊᔦᐡ 30 ᒥᑐᕐᐢ (metres) ᑭᒋ ᐃᐢᐱᓯᓇᐧᑲᐠ ᓴᑲᐃᑲᐣ ᓀᐢᑕ ᐱᑯ ᓯᐱ, ᓀᐢᑕ ᐁᑲ ᒥᐢᑕᐃ ᑭᒋ ᐅᑎᓂᑲᑌᐠ ᑫᐧᑲᐣ ᑲ 
ᓂᑕᐧᐃᑭᐠ ᓇᓂ ᓂᐱᐠ, ᐃᐢᐱ ᓇᐃᐸᓂᑫ;

•	ᑭᒋ ᓇᓇᑲᒋᑕᓂᐧᐊᐠ ᐊᐣᑕ ᑲ ᐃᔑ ᑕᔑᓇᐧᐃᐟ ᐊᑎᐠ ᓀᐢᑕ ᒧᐢ ᐃᐢᐱ ᓇᐃᐸᓂᑫ; 

•	ᑭᒋ ᐊᐸᑕᑭ ᐁ ᒣᐢᑲᓇᑲᓂᐧᐊᐠ ᐊᓂᐃ ᐊᐸᒋᑕᐧᐃᓇ ᑫ ᐧᐃᒋᐃᐧᐁᒪᑲᑭ ᑭᒋ ᑭᐧᐁ ᓂᑕᐧᐃᑭᑭ ᐃᓇᑐ ᓂᑕᐧᐃᑭᑕᑲᓇ;

•	ᐁᐊᐸᒋᑕᓂᐧᐊᑭ ᑫᐧᑲᓇ ᑲ ᐃᑕᔕᐧᐊᓂᐧᐊᐠ ᐁᑲ ᒥᑐᓂ ᑭᒋ ᑐᒋᑲᑌᐠ ᑭᒋ ᐧᐊᓇᐃᒋᐠ ᐊᐧᐃᔭᔑᔕᐠ ᑭᐢᑫᓂᑕᐧᒪᐠ ᐊᐸᒋᐊᑲᓇᐠ 
ᐅᒣᓂᐤ ᒥᓯᐧᐁ ᑕᑐ ᐊᐸᒋᐊᑲᐣ; 

•	ᑭᒋ ᐊᐸᒋᑕᓂᐧᐊᐠ ᐸᐧᑲᑕᐢᑭ ᐱᒪᑎᓯᐧᐃ ᐃᑕᔓᐧᐁᐧᐃᓇ ᑕᐱᐡᑯᐨ ᒣᐧᑲᐨ ᐁ ᓂᑕᐧᐃᑭᐠ ᐱᒪᑎᓯᐧᐃᐣ ᓀᐢᑕ ᑭᒋ ᑭᐢᑭᓄᐊᒪᒋᐠ 
ᓄᒋᒥᐧᐃ ᐱᒪᑎᓯᐧᐃᓂᓂᐤ ᑲ ᐊᐸᑎᓯᐧᐃᓂᑫᒋᐠ ᓀᐢᑕ ᐅᑕᐸᑎᓯᐧᐊᐠ; ᓀᐢᑕ ᒪᑲ

•	ᑭᒋ ᐧᐊᐧᐁᓂᑭᑲᑌᐠ ᓀᐢᑕ ᐊᐸᑎᓯᑲᒋᑲᑌᐠ ᓄᒋᒪᐢᑲᒥᐠ ᓇᓇᑲᒋᑕᐧᐃᐣ ᐧᐊᐧᐁᓀᓂᑕᒧᐧᐃᐣ᙮

•	ᐃᓂᑯᐠ ᑭᐧᓀᐡ ᑫᑕᔑᑭᑲᑌᐠ ᐁ ᐊᐸᑎᓯᓇᓂᐧᐊᐠ ᑲᑕ ᑲ ᑭᐢᑭᓄᐧᐊᒋᒋᑲᓂᐧᐊᐣ ᑲ ᐃᔑ ᑕᑌᓂᒥᒋᐠ ᐊᐧᐃᔭᔑᔕᐠ ᓀᐢᑕ ᑫ 
ᐃᐢᐱᑕᓀᐸᓂᓇᓂᐧᐊᐠ

ᑲ ᐊᐧᓇᑭ ᐃᑎᐡᑲᑫᒪᑲᑭ 
ᐧᑲᔭᐢᐠ ᐁ ᐊᐸᑕᐠ ᑫ ᐅᒋ ᐊᒍᐧᐃᓂᑲᑌᐠ ᑫ ᐧᐊᓇᐃᐧᐁᒪᑲᐠ, ᐊᓂᐃ ᑫ ᐧᐊᓂ ᑐᒋᑫᒪᑲᑭ ᒣᐢᑲᓇᑫᐧᐃᓂᐠ ᐅᒋ ᓀᐢᑕ ᑭᓄᐧᐁᐡ ᑭᒋ ᐊᐸᑕᐠ 
ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑲ ᐃᑕᑕᒧᐠ ᐃᑌᓂᒋᑲᑌᐤ ᐧᑲᔭᐢᐠ ᑭᒋ ᓇᓇᑲᒋᑕᓂᐧᐊᐣ᙮  

ᐊᑎᐠ 
ᐃᓂᓂᐧᐊᐢᑭᐠ ᑲ ᐃᑕᑕᒧᐠ ᒣᐢᑲᓇᐤ ᐁᑯᑕᓂ ᑫ ᐅᒋ ᐊᑎ ᓇᒪᑕᐧᑲᐠ ᐊᑎᑯ 
ᑕᔑᑫᐧᐃᐣ ᓀᐢᑕ ᐧᐊᓂᐃᐟ ᐊᑎᐠ ᒥᓯᓴ ᓀᐢᑕ ᓂᐱᐧᑲᐣ ᐃᑌᑫ᙮ ᑲᑎ ᓇᒪᑕᐧᑲᑭ 
ᐊᑎᑯ ᑕᔑᑫᐧᐃᓇ ᐅᓴᑦ ᑌᑕᐧᐃᐨ ᓀᐢᑕ ᒪᑲ ᑭᐧᐁᑎᓄᐠ ᐃᑌᑫ ᐊᐣᑕ ᑲ ᑭ ᐃᔑ 
ᓇᑕᐧᐃ ᑭᐢᑫᓂᒋᑲᑌᐠ ᐊᐢᑭ᙮ ᓂᑭᓂᑫᐧᐃ ᑐᑕᒧᐧᐃᓇ ᑲᑕ ᐧᐃᒋᐃᐧᐁᒪᑲᐧᓇ 
ᐁᑲ ᑭᒋ ᓂᔑᐧᐊᓇᒋᒋᑫᒪᑲᐠ ᑲ ᐃᔑ ᑕᔑᑫᐟ ᐊᑎᐠ ᔕᑯᐨ ᒧᓇ ᑕᑭ ᐃᑭᐣ ᐁᑲ 
ᑭᒋ ᓇᐢᐱᒋ ᓇᒪᑕᐧᑲᐠ ᐊᑎᑯ ᑕᔑᑫᐧᐃᐣ ᒥᓯᓴ ᓀᐢᑕ ᓂᐱᐧᑲᐣ ᐃᑌᑫ᙮ ᐊᓂᒪ 
ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᑕᑭ ᐧᐊᓇᐃᐧᐁᒪᑲᐣ ᐸᔑᐨ ᑲ ᑭ ᐃᔑ 
ᓇᑕᐧᐃ ᑭᐢᑫᓂᒋᑲᑌᐠ ᐊᐢᑭ ᐊᑎᐠ ᐅᒋ᙮  

ᒣᐢᑲᓇᐧᐊ ᓀᐢᑕ ᑯᑕᑭᔭ ᑲ ᓇᑲᐡᑫᒪᑲᑭ ᑕᑭ ᐧᐊᓇᐃᐧᐁᒪᑲᐣ ᑲ ᐃᔑ ᑕᔑᓇᐧᐃᐟ 
ᐊᑎᐠ ᐅᓴᑦ ᐁᑲ ᓱᑭ ᑲ ᐃᔑ ᓇᑲᒋᑕᐟ ᒣᐢᑲᓇᐧᐊ᙮ ᐁᑯᒪ ᑫ ᐧᐊᓇᐃᐧᐁᒪᑲᐣ 
ᑲ ᐅᒋ ᐱᒪᑎᓯᐟ ᐊᑎᐠ᙮ ᐅᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᑕᑭ ᐃᑭᐣ 
ᒥᒉᐟ ᐊᑎᐧᑲᐠ ᑭᒋ ᓂᐸᐃᑯᒋᐠ ᑲ ᐸᒥᑲᑯᒋᐠ ᐅᐡᑭ ᒣᐢᑲᓇᓇᐤ ᑫ ᐊᐸᒋᑕᓂᒋ, 
ᐱᐡᑕᐅᑯᒋᐠ ᐅᒐᐸᓂᔑᓂᐤ ᓀᐢᑕ ᑲ ᐣᑕᒥᓇᐅᓂᒋ᙮ ᐅᓴᑦ ᓇᓂᓴᓀᓂᑕᐧᑲᐣ 
ᒣᐧᑲᐨ ᑭᓄᐧᐁᐡ ᐁ ᐊᐸᑕᐠ ᐊᓂᒪ ᒣᐢᑲᓇᐤ (ᑕᐱᐡᑯᐨ ᐁ ᐊᐸᑎᓯᓇᓂᐧᐊᐡ 
ᓀᐢᑕ ᐱᒥᑕᓂᐧᐊᐠ) ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑲ ᐃᑕᑕᒧᐠ᙮

ᒧᐢ  
ᒣᐢᑲᓇᐤ ᐃᓂᓂᐧᐊᐢᑭᐠ ᑲ ᐃᑕᑕᒧᐠ ᐃᑌᓂᒋᑲᑌᐤ ᑭᒋ ᐧᐊᓇᐃᑯᐟ ᒧᐢ 
ᐅᑕᔑᑫᐧᐃᓂᐠ ᓀᐢᑕ ᐅᐱᒪᑎᓯᐧᐃᓂᐠ᙮ ᒣᐢᑲᓇᑫᐧᐃᐣ ᑲᑕ ᓂᔑᐧᐊᓇᒋᒋᑫᒪᑲᐣ 
ᑲ ᐃᔑ ᑕᔑᑫᐟ ᒧᐢ ᒣᐧᑲ ᐱᐳᐣ, ᐅᓴᑦ ᔕᐧᐊᓄᐠ ᐃᑌᑫ ᓀᐢᑕ ᑌᑕᐧᐃᐨ ᑲ ᑭ 
ᐃᔑ ᓇᑕᐧᐃ ᑭᐢᑫᓂᒋᑲᑌᐠ ᐊᐢᑭ᙮ ᑲ ᐧᐊᓇᐃᐧᐁᒪᑲᑭ ᒧᔑᑕᐧᐃᓂᐠ ᑕᐱᐡᑯᐨ 
ᐧᐊᐢᑌᓂᑫᐧᐃᐣ, ᐯᑕᑯᑕᐧᐃᐣ ᓀᐢᑕ ᐊᐧᐁᓂᑲᐣ ᐁ ᑕᑌᓂᒥᐟ, ᐁᐧᐊᑯ ᐅᐅ ᑫ 
ᐧᐊᓇᐃᑯᐟ ᒧᐢ ᑲ ᐃᔑ ᑕᔑᑫᐟ᙮ ᐊᓂᒪ ᒣᐢᑲᓇᐤ ᑕᑭ ᐧᐊᓇᐃᑯᐤ ᒧᐢ ᑲ ᐃᔑ 
ᐸᐸᒧᑌᐟ ᓀᐢᑕ ᐸᐸᑕᔑᑫᐟ ᔕᑯᐨ ᒪᑲ ᐧᐊᓇᐤ ᐃᑐᑌᐤ ᐁ ᓇᑕᐧᐊᐸᑕᐠ ᑫ 
ᐃᔑ ᒥᓄ ᑕᔑᑫᐟ᙮ ᐁ ᒪᒥᑐᓀᓂᒋᑲᑌᐠ, ᒧᓇ ᓱᑭ ᓇᐢᐸᐨ ᑲᑕ ᐃᑎᐡᑲᑫᒪᑲᐣ 
ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ᙮  

ᒣᐢᑲᓇᐤ ᑫ ᐅᔑᑕᓂᐧᐊᐠ ᑲᑕ ᑭ ᐃᑭᐣ ᑭᒋ ᐅᒋ ᓂᐱᒋᐠ ᒧᐧᓴᐠ ᐃᐢᐸᑕᐧᑕᐧᐁ 
ᒣᐢᑲᓇᐠ ᐱᐢᑕᐅᐧᑕᐧᐁ ᒣᐢᑲᓇᐠ  ᓀᐢᑕ ᒪᑲ ᐅᒐᐸᓂᔕ ᐸᔑᑭᐧᑲᐧᐁ ᒪᐧᐊᐨ 
ᒣᐧᑲᐨ ᐅᔑᑕᓂᐧᐊᑫ ᒣᐢᑲᓇᐤ ᓇᓂᒋᓇᓂᐧᐊᐣ ᐅᒪ ᐅᒋ

ᑕᔑᓀ ᐱᑯ ᒋᓇᓂᒋᓇᓂᐧᐊᐠ ᑭᒋ ᐅᒋ ᐱᒋᐡᑲᒋᐠ ᐊᐧᐃᔭᔑᔕᐠ ᐊᓂᑭ ᒪᑲ ᓀᐢᑕ 
ᑲᓇᓇᑕᒥᓇᐅᒋᐠ ᐃᓂᓂᐧᐊᐠ ᓀᐢᑕ ᐧᐁᒥᐢᑎᑯᔑᐧᐊᐠ ᐁᐧᑲᓂ ᐱᑯ ᐊᑕᐧᐃᓇ 
ᑫᓇᓂᒋᒋᑲᑌᐠ ᐃᑕᐧᑲᑫ ᐅᒪ ᒣᐢᑲᓇᐤ ᔕᑯᐨ ᒪᓇ ᑭᐢᑫᓂᒋᑲᑌᐤ ᐅᒪ ᐅᒋ

ᒪᓇ ᑫᒋᓇᐅᓇᐧᐊᐣ ᐊᔭᐧᑲᒥᓯᓇᓂᐧᐊᐣ ᐱᑯ ᐁ ᐃᑌᓂᒋᑲᑌᐠ ᒧᐧᓴᐠ ᐅᒋ ᓀᐢᑕ 
ᐅᐣᑕᒥᓇᐅᓯᐧᐊᐠ ᐅᒋ ᐁᒪᒥᑐᓀᓂᒥᒋᐠ ᐅᑯ ᒧᐧᓴᐠ ᐅᑕ ᑲ ᐃᑕᒋᐠ ᐅᑌ 
ᐃᑌᑫᐢᑲᒥᐠ ᑲᑕᔑᒋᐠ ᐅᑎ 

ᐊᑎᐠ 
ᑫᑎ ᐊᑭᑕᐧᐃ ᐃᑎᐡᑲᑫᒪᑲᐠ ᑲᑎᔑ ᐧᐊᓂᑕᓂᐧᐊᐠ ᒧᐢ ᐅᑕᔑᑫᐧᐃᓂᐠ ᓂᐱᐧᑲᐣ 
ᐃᑌᑫ ᓀᐢᑕ ᑲᑎ ᓂᐱᑌ ᓇᑲᐡᑫᒪᑲᑭ ᒥᓯᓴ ᐃᑌᑫ ᓇᐢᐱᐨ ᑭᐢᑌᓂᑕᐧᑲᐧᓇ᙮ ᑫᑎ 
ᐊᑭᑕᐧᐃ ᐃᑎᐡᑲᑫᒪᑲᐠ ᑲ ᐃᑌᓂᒋᑲᑌᐤ ᔕᑯᐨ ᐁᑲ ᒥᐢᑕᐃ ᑭᒋ ᐧᐊᓇᐃᐧᐁᒪᑲᐠ 
ᐅᓯᐢᑭ ᐁᑯ ᒪᑲ ᐸᐧᑲᒍᐧᐊᐣ ᐃᑌᑫ ᐧᐁᓴ ᐊᐣᑌ ᐃᑌᑫ ᒧᓇ ᐯᔓᓇᐧᑲᐣ ᐊᓂᒪ 
ᒣᐢᑲᓇᐤ ᐃᓂᓂᐧᐊᐢᑭᐠ ᑲ ᐃᑕᑕᒧᐠ᙮  

ᒧᐢ  
ᐃᓂᑯᐠ ᑫᓇᓇᒣᑕᓂᐧᐊᐠ ᐅᒪ ᐅᒋ ᒣᐢᑲᓇᐤ ᐧᐊᐸᒋᑲᑌᐤ ᔕ ᐊᑎ ᐃᑭᐠ ᒧᐧᓴᐠ 
ᐅᒋ ᑫ ᐊᑎ ᑕᔑᒋᐠ ᐅᑌ ᐃᑌᑫᐢᑲᒥᐠ  ᑲ ᑭ ᐃᔑ ᑭᐢᑫᓂᒋᑲᑌᐠ ᑲ ᑭ ᓇᓇᑕᐧᐃ 
ᑭᐢᑫᓂᒋᑲᑌᓂᑭ ᑫᐧᑲᓇ ᐁᑯᑕ ᑲ ᑭ ᐅᒋ ᑭᐢᑫᓂᒋᑲᑌᐠ ᐁᑭ ᐊᑎᓇᑭᐅᒋᐠ 
ᑲᓇᓇᑕᐧᐃ ᒧᐧᓭᒋᐠ ᐁᐧᑲᓂ ᒪᑲ ᑫ ᐊᑎ ᐅᒋ ᓇᓇᑲᒋᑕᓂᐧᐊᐠ ᐅᐣᑕ ᑫ ᐃᔑ 
ᓇᒣᑕᓂᐧᐊᐠ ᑭᒋ ᒪᓂᐡᑲᑯᒋᐠ ᐁᑯᑕ ᒪᑲ ᑫ ᐅᒋᐸᓂᐠ ᐅᒪ ᒣᐢᑲᓇᐤ ᑫᐅᔑᑕᓂᐧᐊᐠ 
ᐊᑎ ᒪᒋ ᐅᔑᑕᓂᐧᐊᑫ ᑭᒋ ᑭᐢᑫᓂᑕᐧᑲᐠ ᑭᒋ ᐸᑲᒥᐡᑲᑯᒋᐠ ᒧᐧᓴᐠ ᑲᑕᔑᒋᐠ ᐅᑌ 
ᐃᑌᑫᐢᑲᒥᐠ  

ᑫ ᐃᔑ ᓇᓇᑲᒋᑕᓂᐧᐊᐠ ᒣᐧᑲᐨ ᐁ ᐅᔑᑕᓂᐧᐊᐠ ᓀᐢᑕ ᑭᓄᐧᐁᐡ  ᐊᐸᑕᑫ 
ᐊᓂᒪ ᒣᐢᑲᓇᐤ, ᐊᐣᑕ ᑲᑕ ᐅᒋ ᑭᐢᑫᓂᒋᑲᑌᐤ ᑫ ᐃᑕᔓᐧᐊᑕᑭᐠ ᑲᓇᑕ 
ᓀᐢᑕ ᐅᐣᑌᕆᐅ ᐅᑭᒪᐤ ᓚᐃᓯᐣᐢ ᐅᒋ ᓀᐢᑕ ᑫ ᐃᐧᑌᒋᐠ ᐃᓂᓂᐧᐊᐠ ᑲ ᐃᐡᐧᑲ 
ᓇᑭᐡᑲᑐᒋᐠ ᒣᐧᑲᐨ ᐁ ᐧᐊᐧᐁᓀᓂᒋᑲᑌᐠ ᑫ ᑐᒋᑲᑌᐠ᙮  ᐊᓂᒪ ᐧᐁᒋ ᓇᓇᑲᒋᑕᓂᐧᐊᐠ 
ᑭᒋ ᑫᒋᓇᐅᓇᓂᐧᐊᐠ ᐊᐸᑎᓯᒪᑲᓄᐧᐊᐧᑫ ᐊᓂᐃ ᑐᑕᒧᐧᐃᓇ ᑫ ᐊᐸᑕᑭ ᑫ 
ᐅᒋ ᓇᓇᑲᒋᐃᒋᐠ ᑲ ᓂᑭᑕᐧᐃᑲᐡᐧᑫᒋᐠ ᐊᐧᐃᔭᔑᔕᐠ ᓀᐢᑕ ᐊᒋᑕᓂᐧᐊᑭ ᐃᐢᐱ 
ᐃᑌᓂᑕᐧᑲᑫ᙮

ᑫᑎ ᐊᑭᑕᐧᐃ ᐃᑎᐡᑲᑫᒪᑲᐠ ᑲ ᐃᑌᓂᒋᑲᑌᐠ

ᑭᒋᐧᐁᐢᑲᒥᐠ ᓇᑕᐧᐃ ᑭᐢᑫᓂᑕᒧᐧᐃᐣ: 
ᐊᓂᒪ ᑲ ᐃᒋᑲᑌᐠ ᑫ ᐃᔑ ᑭᒋᐧᐁ 
ᐧᐊᓇᐃᐧᐁᒪᑲᐠ ᐊᐢᑭᐠ ᐊᓂᒪ ᒣᐢᑲᓇᑫᐧᐃᐣ 

ᐊᔑᐨ 10 ᑭᐧᓚᒥᑐᕐᐢ (km) ᐧᑫᐧᑫᐢᑭᑌ 
ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ

ᐱᐢᑭᑕᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ: ᐊᓂᒪ 
ᑲ ᐃᒋᑲᑌᐠ ᑫ ᑭ ᐊᔑᒋ ᐧᐊᓇᐃᐧᐁᒪᑲᐠ 
ᐊᐢᑭᐠ᙮ ᐊᑎᐠ ᐧᐃᓇ ᓀᐅᔦᐠ ᑕᑭ ᐃᔑ 
ᐱᒧᑌᐤ ᑲ ᐃᔑ ᒪᑕᐯᒧᑭ ᓀᐅ 

ᐊᑎᑯ ᒣᐢᑲᓇᐧᐊ: ᒥᓯᓴ, ᓂᐱᐧᑲᐣ, ᐅᓯᐢᑭ, 
ᐁᑯ ᒪᑲ ᐸᐧᑲᒋᐧᐊᐣ᙮

ᐊᐢᑭ - ᑲ ᓂᑭᑕᐧᐃᑲᐡᐧᑫᒋᐠ 

ᑭᔭᐱᐨ ᑭ ᐧᐃ ᑭᐢᑫᓂᑌᐣ?
ᑭᔭᐱᐨ ᐧᐃ ᑭᐢᑫᓂᑕᒪᓀ ᐅᒪ ᑲ ᐊᓂᒧᒋᑲᑌᐠ, ᑲᓇᐧᐊᐸᑕ ᐊᓂᒪ ᐊᐸᑎᓯᐧᐃ ᑎᐸᒋᒧᐧᐃᐣ ᑲ ᐊᔑᑕᓯᓇᑌᐠ ᑭᐢᑭᓄᐧᐊᑕᓯᓇᐃᑲᐣ ᐊᐢᑭ 
ᑲᓇᐧᐊᐸᑕᒧᐧᐃᐣ / ᑫ ᐃᑎᐡᑲᑫᒪᑲᐣ ᑲ ᐃᔑ ᐊᓂᒧᒋᑲᑌᐠ ᑲ ᐃᐧᑌᒪᑲᐠ᙮ 

ᑫ ᐃᔑ ᓇᑕᐧᐃ ᑭᐢᑫᓂᒋᑲᑌᐠ
ᑲ ᑭ ᑲᐧᑫᒋᒪᐧᐊᐠ ᐊᓂᑭ ᐊᐧᑲᑭ ᐃᓂᓂᐧᐊᐠ ᑲ ᐊᐸᑎᓯᒋᐠ ᐊᐣᑕ ᒣᐢᑲᓇᐠ ᑫ 
ᐃᑕᑕᒧᐠ ᐃᓂᓂᐧᐊᐢᑭᐠ ᐱᑯ ᐃᐢᐱ ᐧᐃ ᑭᐢᑫᓂᑕᒪᓀ ᑫᐧᑲᐣ ᓀᐢᑕ ᐱᑯ ᐧᐊᔦᐡ ᐧᐃ 
ᐃᐧᑌᐧᐊᓀ᙮

ᑲᑦᐱᕐᑐᕐ ᒪᓯᓇᐊᒪᑐᐧᐃᐣ: eaisinput@martenfallsaccessroad.ca

ᑌᓚᑊᐅᐣ: 1-800-764-9114

ᐃᐣᑐᕐᓀᑎᐠ: eais.martenfallsaccessroad.ca


